
Deklaratë e përbashkët nga krerët e misionit të BE-së, NATO-s, OSBE-së dhe 
SHBA-ve në Shkup me rastin e dhjetë vjetorit të Marrëveshjes kornizë të Ohrit 

 
 
SHKUP, 12 gusht 2011 - Krerët e misionit të Bashkimit Evropian, NATO-s, OSBE-së dhe 
SHBA-ve sot lëshuan këtë deklaratë me rastin e dhjetë vjetorit të firmosjes së Marrëveshjes 
kornizë të Ohrit më 13 gusht 2001. 
 
”Në fillim të vitit 2001, ky vend ishte në prag të një lufte civile. Kryesisht në sajë të 
Marrëveshjes kornizë të Ohrit (MKO) lufta ishte shmangur, dhe sot vendi mund të kremtojë 
përparim të vazhdueshëm drejt ndërtimit të një shoqërie të qëndrueshme, multi-etnike, multi-
kulturore, dhe multi-fetare. Nënshkrimi i kësaj Marrëveshjeje historike nuk do të ishte e 
mundur pa guximin dhe vizionin e udhëheqësve politikë vendas, të cilët lanë mënjanë 
mosmarrëveshjet e tyre në një kohë të konflikteve dhe ndarjes në kërkim të paqes. 
Gjithashtu shprehim respekt për lehtësimin e procesitnga ana e diplomatëve të aftë 
amerikanë dhe evropian. 
 
Në këtë dhjetë vjetor, përshëndesim gjithë ata udhëheqës dhe qytetarë të cilët kanë punuar 
në përmbushjen e idealeve të një shoqërie të hapur, të larmishme dhe dinamike. Partnerët 
brenda komunitetit ndërkombëtar do të vazhdojnë të ndihmojnë në zbatimin e kësaj 
Marrëveshjeje, në njohjen e rolit të rëndësishëm që kjo marrëveshje luan në promovimin e 
paqes dhe prosperitetit afatgjatë, si dhe në sjelljen e këtij vendi në bashkësinë Euro-
Atlantike. 
 
Ftojmë udhëheqësit e vendit që të nderojnë frymën e kësaj marrëveshje dhe t’iu rikthehen 
premtimeve të nënshkruesve për tolerancë dhe transparencë, si dhe të ripërtërijnë 
angazhimin e tyre për ndërtimin e një shteti të bashkuar dhe të sigurt për të gjithë qytetarët, 
pa dallimtë përkatësisë etnike, gjinore, fetare apo politike. 
 
Ne riafirmojmë mbështetjen tonë për aspiratat për t'u anëtarësuar në Bashkimin Evropian 
dhe NATO në mënyrë që të gjithë qytetarët të mund të gëzojnë përfitimet e një demokracie 
multi-etnike, stabile dhe prosperuese, të përforcuar nëpërmjet integrimit në këto organizata.” 
 

 


